
Uunga siunnersuut: 

 

Nunami asimiittumi pisortat aqqusiniutaannik sanaartorneq aamma ingerlatsineq 

pillugu Inatsisartut inatsisaat  

 

Atuuffia 

  § 1. Nunami asimiittumi pisortat aqqusiniutaannik sanaartornermi aamma ingerlatsinermi 

inatsisartut inatsisaat una atuuffeqarpoq. 

  Imm. 2.  Nuna asimiittoq, tak. imm. 1 tassaavoq pilersaarusiornermut aamma 

nunaminertanik atuinermut Inatsisartut inatsisaat naapertorlugu piffinni kommunimut 

pilersaarutini imaluunniit naalagaaffiup aamma Namminersorlutik Oqartussat 

suliassaqarfinnut pilersaarusiornerinut atuutinngitsuni illoqarfinnut- aamma nunaqarfinnut 

ilanngullugillu nunalerineq, savaateqarfiit, immamik atuineq, orpinnik atuineq il.il. 

sanaartorfissatut atugassanngortinneqarsimasoq. 

 

  § 2.  Nuna asimiittumi pisortat aqqusiniutaannik sanaartorneq taamaallaat pisinnaavoq 

pisortat nammineerlutik aamma attaveqaasersuinermut siunertaqartunik ingerlatsisunut. 

 

  § 3.  Aqqusinernik, ingerlatanut makkunani pineqartunut ilaasunut tamakkiisumik 

ilaannaasumilluunniit atorneqartussatut sananeqarsimasunik imaluunniit sananeqartussanik, 

sanaartornermut aamma ingerlatsinermut Inatsisartut inatsisaat manna atuutinngilaq: 

1)  Nunalerineq pillugu Inatsisartut inatsisaat. 

2)  Aalisarneq pillugu inatsit.   

3)  Aatsitassanik suliaqarneq pillugu inatsisartut inatsisaat. 

4)  Najukkami aatsitassanik suliaqarneq pillugu inatsisartut inatsisaat.  

5)  Aatsitassat pillugit ingerlatallu tamatumunnga pingaarutillit pillugit inatsisartut inatsisaat 

(aatsitassanut ikummatissanullu inatsit).  

6)  Takornariartitsinermik ingerlataqarneq aamma inuussutissarsiutigalugu ingerlatsinermi 

zonenut immikkoortiterineq il.il. pillugit Inatsisartut inatsisaat. 

7)  Sumiiffinni nunami aalajangersimasuni takornariartitsinermut akuersissuteqartarnissaq 

pillugu Inatsisartut inatsisaat.  

8)  Sermip erngullu niuernikkut iluaqutigineqarnissaat pillugu Inatsisartut inatsisaat.  

9)  Erngup nukingata nukissiornermut atorneqartarnera pillugu Inatsisartut inatsisaat.  

 

  § 4.  Una inatsisartut inatsisaat Kalaallit Nunaata Illersorneqarnissaa pillugu 

Illersornissaqarfimmut Isumaqatigiissummut 1951-imeersumut ilaasunut suliaqarfinni 

atugassatut imaluunniit illersornissaq pillugu siunertanut tunngatillugu aqqusinernik aamma 

ingerlatsinernut atorneqassanngilaq.     

  Imm. 2.  Una inatsisartut inatsisaat Pituffimmi Illersornissaqarfimmut atuutinngilaq.  

Nuna asimiittumi pisortat aqqusiniutaanut oqartussaaffik  

 

§ 5.  Nuna asimiittumi pisortat aqqusiniutaannik sanaartornissaq pillugu Naalakkersuisut 

aalajangiissapput, taakkununnga aningaasalersuinermut, pilersaarusiornermut 

naammassinninnermullu akisussaasuullutik.  

  Imm. 2.  Imm. 1 naapertorlugu aalajangiisoqannginnerani Naalakkersuisut 

kommunalbestyrelsinut attuumassuteqartunut sinaakkutissat pingaarutillit 

isumaqatigiissutigissavaat, taakkununngalu asimi pisortat aqqusinitaannik ingerlatsinermut 

aserfallatsaaliuinermullu aningaasartuutit aningaasalersorneqarnissaat ilaatinneqassaaq. 

 

 § 6.  Nuna asimiittumi pisortat aqqusiniutaannut Naalakkersuisut pingaarnertut 

oqartussaapput. 

  Imm. 2. Nunami asimiittumi pisortat aqqusiniutaannut najukkami oqartussaaneq 

kommunalbestyrelsip aquppaa aammalu kommunip killeqarfiisa iluanni ingerlatsinermut 

aamma aserfallatsaaliuinermullu akisussaasuulluni. 

  Imm. 3. Najukkami oqartussaaneq pillugu Naalakkersuisut maleruagassiorsinnaapput, tak. 

imm. 2, taakkununngalu pilersaarusiornermut, ingerlatsinermut aserfallatsaaliuinermut kiisalu 

naatsorsuutinik saqqummiussisarnermut il.il. piumasaqaatit ilaapput. 

 

Pisortat aqqusiniutaannik il.il. atuisinnaaneq 

 

  § 7.  Kommunalbestyrelsi akuersiteqqaartinnagu  asimi pisortat aqqusiniutaannut 

aqqusinermik qanorluunniiit ittumik attaviliisoqaqqusaanngilaq. 

  Imm. 2.  Asimi pisortat aqqusiniutaannut aqqusernit aqqutissat pillugit maleruagassanik 

Naalakkersuisut aalajangersaasinnaapput. Tassunga ilanngullugu pisortat aqqusiniutaannut 

aqqusernup aqqutissap teknikkikkut suliarineqarnissaa pillugu maleruagassanik 

Naalakkersuisut aalajangersaasinnaapput. 

 

  § 8.   Nunami asimiittumi pisortat aqqusiniutaasa nunaminertartaat, tassunga ilanngullugu 

aqqusinertaa aammalu  nunaminertaq apummik inissiivissaq, kommunalbestyrelsi 

akuersiteqqaartinnagu inissiivissatut imaluunniit inissiigallarfissatut atorneqaqqusaanngilaq, 

ilanngullugu eqqakkanik, atortorissaarutinik, atortunik, containerinik, quinik, quinik 

assakaasulinnik, qamutinik motoorilinnik, qamuteralannik,tuniniaavissanik, allagartanik 

aammalu pigisanik peerneqarsinnaasunik inissiivissatut. 

  Imm. 2.  Kommunalbestyrelsip siumoortumik ilisimatitseqqaarnani pigisat unioqqutitsilluni 

inissinneqarsimasut piginnittumut akiligassanngorlugit peersinnaavai, matumani 

toqqorsivimmi uninngatitsinermut, tuniniaanermut aamma piuneerutitsinermut 

aningaasartuutit ilanngullugit. Pigisat unioqqutitsilluni inissinneqarsimasut sapaatip 

akunnerini arfinilinni Kommunalbestyrelsip toqqortaatigisinnaavai. Piffissamut killigititaq 

kommunalbestyrelsip peerneranniit naatsorsorneqassaaq. Matuma kingorna pigisat 

unioqqutitsilluni inissinneqarsimasut tamanut ammasumik neqeroortitsinermi akisunerpaamik 

neqeroortunut tunineqarsinnaapput. Neqeroorummik tunniussisoqanngippat, unioqqutitsilluni 

pigisat inissinneqarsimasut ilisimatitseqqaarnani piuneruutinneqarsinnaapput. 

Unioqqutitsilluni pigisanut inissinneqarsimasunik piiaanermut inissiinermulluunniit atatillugu 

pisinnaasunik imaluunniit mianersuaalliornikkut ajoqusikkanut Kommunalbestyrelsi 

akisussaaffeqanngilaq.  

Imm. 3.  Kommunalbestyrelsip pigisat unioqqutitsilluni inissinneqarsimasut peerneqarnissaat 

pillugu aalajangiinerata piviusunngortinnissaanut kommunalbestyrelsip Kalaallit Nunaanni 

Politiit pisariaqartumik ikiorneqarnissaminnik qinnuigisinnaavaat, takuuk imm. 2.  

  Imm. 4.  Pigisanik unioqqutitsilluni inissinneqarsimasunik piiaanissaq, toqqortaateqarneq, 

tuniniaaneq aamma piuneerutitsineq pillugit Naalakkersuisut maleruagassiorsinnaapput. 

 

§ 9.  Pisortat aqqusiniutaanni nunaminertani kommunalbestyrelsi akuersissuteqaqqaartinnagu 

allannguisoqassanngilaq.    

  Imm. 2.  Kommunalbestyrelsi akuersiteqqaarnagu aqqusernup nunaminertaani, aqqusernup 

nalunaaqutsersuutaanni, sivingarnit qalliutaanni, biilit uninngasarfiini, illuartarfinni, 

kussinerni apummik inissiivissatut nunaminertamik il.il. ajoqusiisoqarnissaa aarlerinartillugu 

aqqusernup nunaminertaata eqqaani assaaqqusaanngilaq, qaartitereqqusaanngilaq imaluunniit 

nunataani allanik suliaqaqqusaanani. 

 

Piginnaatitsissut 

 

  § 10.  Sanaartorneq pillugu aamma pisortat aqqusiniutaannik sanaartornissamut, 

aserfallatsaaliuinissamut ingerlatsinissamullu maleruagassanik malitassanillu Naalakkersuisut 

aalajangersaasinnaapput, taakkununnga ilanngullugit annertussusiliinissamut, atortunik 

toqqaanissamut, isumannaallisaanissamut, pitsaassuserititassanut nalinginnaasunut, 

suliaqarnissamut il.il. piumasaqaatit. 

 

  § 11.  Nunami asimiittumi pisortat aqqusiniutaanni atuinissamut kiisalu naatsorsuinernut, 

agguaassinernut, akiliisitsinermut kiisalu akiliuteqarnissap nalimmassarnissaanut tunngavissat 

pillugit akitsuutit akilerneqartussat pillugit Naalakkersuisut maleruagassiorsinnaapput. 

 

  § 12. Nalunaarsuinermut, nalunaaruteqartarnermut, paasissutissanik aamma nunami 

asimiittumi pisortat aqqusiniutaat pillugit nunap assinginik nutarterinermut Naalakkersuisut 

maleruagassiorsinnaapput. 

  Imm. 2.  Nunami asimiittumi pisortat aqqusiniutaanni atuinissamut aamma paasissutissanut 

nunallu assinginut akiliutissat pillugit Naalakkersuisut malerugassiorsinnaapput.  

 

Pinngitsaaliissummik taarsiissutitalimmik pigisanik piginnikkunnaarsitsineq 

 

§ 13. Tamanut iluaqutaasussatut isigineqarpat sanaartukkanut, allannguinernut imaluunniit 

nunami asimiittumi pisortat aqqusiniutaannut pinngitsaaliissummik taarsiissutitalimmik 

pigisanik piginnikkunnaarsitsineq Naalakkersuisut aallartisarsinnaavaat. 

  Imm. 2. Pinngitsaaliissummik taarsiissutitalimmik piginnikkunnaarsitsineq, 

pinngitsaaliissummik taarsiissutitalimmik piginnikkunnaarsitsisarneritpillugit Inatsisartut 

inatsisaanni maleruagassat malinneqassapput. 

  Imm. 3. Isumaqatigiissut pillugu isumaqatigiittoqarsinnaanngippat, taarsiissutissat 

pinngitsaaliissummik taarsiissutitalimmik pigisanik piginnikkunnaarsitsisarnermut 

ataatsimiititaliamit aalajangerneqassapput, aammattaaq tak. taarsiissutitalimmik pigisanik 

piginnikkunnaarsitsisarneq pillugu Inatsisartut inatsisaanni maleruagassat. 

 

Atuutilersitsinermi ikaarsaariarnermilu aalajangersakkat 

 

  § 14.  Inatsisartut inatsisaat ulloq 1. januar 2027-imi atulersinneqarpoq.  

Imm. 2. Inatsisartut inatsisaat nunami asimiittumi pisortat aqqusiniinut, inatsisip 

atuutilernerata nalaani aqqusinniornerup aallartinnissaanut pisariaqartunik tamanik 

oqartussanit akuersissuteqarfigineqarsimanngitsunut, atuuppoq. 

  Imm. 3.  Nunami asimiittumi pisortat aqqusiniutaanni ingerlatsinermut aamma 

aserfallatsaaliinermut isumaqatigiissutit 31. december 2029-p tungaanut allanngortinneqaratik 

ingerlateqqinneqassapput, tamatuma kingorna nunami asimiittumi pisortat aqqusiniutaanni 

isumaqatigiissutit atorunnaassalutik inatsisartulli inatsisaannit uunga nalimmassarneqarlutik.  

 

Inatsimmi allami kingunerisassanik allannguineq 

 

  § 15.  Inatsisartut inatsisaanni nr. 16, 17. november 2010-imeersumi, sanaartornernut 

piareersaanermut, kuuffissualianut aqqutinullu nalinginnaasunut tunngasumi, § 2-mi imm. 2-

tut ilanngunneqassaaq: 

”  Imm. 2.  Inatsisartut inatsisaat pisortat aqqusiniutaannut, asimi pisortat aqqusiniutaannik 

sanaartorneq ingerlatsinerlu pillugit Inatsisartut inatsisaannut nr. xx, yy.zz 2027-meersumut 

ilaatinneqartunut atuutissanngilaq.” 

 

 

Namminersorlutik Oqartussat, ulloq xx. xxx 2026 

 

 

 

Naalakkersuisut Siulittaasuat 


